
GVANGJSIH MINZCUZ BAU2 man B.2025 Nd.3 Ng.26 bouxbien Moz Beibei Vangz Yigiz

Lauxdoengz
□ Moz Lijginz / 磨礼勤

□Veiz Gyanghbingz

Cinz lauxbanj cam VangzGencingh,“sam ndwen gonq mwngzyouq dieglawz guh?”Vangz Gencingh naeuz:“Gouitcig deq mwngz heuh guhhong.”Cinz lauxbanj ngeizvaeg, naeuz:
“Lauxdoengz mwngz dwk denvahawj gou, naeuz mwngz yiemzngaenzhong daemq lai mbouj guhdoengh laeuzbanhgoeng neix.”Vangz Gencingh gyangznaek,gag gangj gag damz:“Lauxdoengzvihmaz baenzneix guh ne……”Laujuj naeuz: “Lauxdoengzmboujgvaq dwg cungj hingzsikndeu, caen doengzsim mbouj mizgeijlai boux.”

Cinz lauxbanj naeuz:“Dwg ha,bungz daengz cienzcaiz byawzmbouj siengj gag ndwnj, gij vunzdoengzsim doengzdaep mbouj mizgeijlai, doengz van caemh hojengqgya noix, neix caeuq gya’gyauqmiz gvanlienz, guh vunz guh saehmiz siuhyangj cungj mbouj ngaih.”
（Cibcaet）Ndaw ranzsaw siujhag, cien laibonj saw baij gwnz gyaqsaw, songdah hagseng dawz bonj neix cuengqroengz, youh dawz bonj wnq daeujbinj, gyaez mbouj cuengq fwngz.Liuz Fanghfangh: “Gou mizgauhneix lai saw couh baenz lo.”

Vangz Meijyen:“Gij neix sawmiz gijmaz lai, sij ndaej cawx couhmiz.”Liuz Fanghfangh:“Ranz mwngzmiz ngaenz couh cawx ndaej, lumjranz gou seizneix lij youqranzciengznamh.”Vangz Meijyen:“Song ndwenlai neix daxboh mwngz guhhongboux vunz ndeu ndaej sam fanh laimaenz, bimoq ranz mwngz ndaejhwnq ranzbingzfuengz lo.”Liuz Fanghfangh danq naeuz:
“Gou siengj cam boh gou aeu dingaenz bae Namzningz cawx saw,youh lau de ndaq gou.”Vangz Meijyen dingqnyi Liuz

Fanghfangh gangj geij baez gvaq.Liuz Fanghfangh gyaez yawj saw,daegbied dwg sawcuenh, de cozvwnzsij ndaej gig ndei, gingciengz ndaejlauxsae youq daengx hagdangzhaenh, cau hwnj“diegsuen hagsib”bae hawj gyoengq doengzhag yawj.De miz aen loqsiengj ndeu,baezlaeng dang boux cozgyahndeu, sij haujlai cozbinj hawjgyoengqvunz yawj.Saw dwg mbaeklae vunzlajmbwn baenaj haenx.Liuz Fanghfangh yawj coenz-vah gwnzciengz, de rox neix dwgboux cozgyah hungmbwk guekrogGauh’wjgih gangj, de ndwn sohnaemj coenz vah neix, VangzMeijyen roxnyinh miz ronghgvaengxlaengx lumj heiqciengzhung’ak haenx hopheux de……
（22）

□□ Vangz FungmingzVangz Fungmingz

▲Vuzcouh Vansiu Gih henz Dahsihgyangh reih makdumh caeuq aen
singz doxdaengh baenz gingj gyaeundei lumj veh. Hoz Vazvwnz ingj

Makdumh gyangbya van,
Cingq van liux dieg gvaq;
Gizlawz cungj ndwi ha,
Cix ra doh lajmbanj.
Aen youh laux youh hung,
Baenz gyung youh baenz gyoengh;
Caih aen hau aen hoengz,
Cungj doengz van ityiengh.
Dieg ndaem daengz gyang naz,
Baenz caz maj doh reih;
Ndwencieng naengh gwnzreih,
Makdumh ndei gaeuq lai.

Hai diuzroen ginghci,
Makdumh hix najhai;
Mbaet daengz gyaeujreih gai,
Najhai ndingyenyen.
Cienz mbanj ndaem makdumh,
Baenzcumh dwk haeuj ci;
Lajmbanj gauj ginghci,
Bouxgungz hix bienqfouq.
Gaeuj vunzlai makdumh,
Cumhcumh ngeix daengz Dangj;
Ndawsim vunzlai angq,
Aencingz Dangj nanzlumz.

Daj Vangz lauxsae laeng gou baefuzbinz, de couh bienqbaenz bouxcawjgiek gij goj vunz lwnh haenx.Swnh baez cwnghvwnz hozdung neix,gou gipmuengz ndek vanj dawh, loqloqgenbanz, gou aeu daeuj gangjgangj gijgojgaeq de……Vangz lauxsae dwg bouxgvangou, dauqngeix 2018 nienz seizcin,miz ngoenz ndeu, de sawqmwh dwkdenva dauq, naeuz caeuq gousiengliengz aen saeh yiemzsuk ndeu.De “nge nge” song sing, denvambiengj haenx cienz daeuj:“Yaucangjgaenq bauqmingz gou hwnjbae lo, gougig vaiq couh aeu bae ndaw mbanjfuzbinz！” Neix baenzlawz dwgsiengliengz ma, dwg“naeuznyi”！Goulaihnaeuz de lauxsaed lai, vah cungjmbouj lai gangj saek coenz, guh hongfuzbinz cix dwg caeuq vunz gyauhliuzne！ De cix soengswt naeuz:“Mbouj

youqgaenj, gou dwg hag yinzciguenjleix ciennieb！ Saenq gou！”Cuengq roengz denva, gou danq gaemzheiq ndeu, doiq dahlwg naeuz:
“Daxboh mwngz vih bae fuzbinz,ciennieb cungj gaij baenz gyaphoblo！” Dahlwg cix cam:“Gou hwnjcuhcungh, daxboh mbouj daiq gou baehagdangz de doeg ma？”“Raeuz aeudaemxcengj hong daxboh！ Gij saehhwnj cuhcungh raeuz ndaej caiqsiengliengz ma！”De bae fuzbinz le, ranz dou gigvaiq couh bienqbaenz aen
“hawciengz”doxgaiq reihnaz fuzbinzlo. Cijaeu de ma ranz, youq gwnz gyaqmozdozceh haenx couh venj rim gij-gwn, denbinghsiengh ndaw ranz oetrimbywdbywd:Yiengzcoeng、lwgmanh、bwzyanghgoj、makyungz…… Bingh-siengh rim le couh camhseiz doi gwnznamh. Lienz daeuhfouhbingj hix aeu

daj Daihhaw Cin daiq dauqma, mwngzrox lwi, de gaxgonq gig noix cawxbyaek ma ranz. Dahlwg ngamq roxgangj vah, hix nyinhcaen vix gij byaekgwnz daiz naeuz:“Neix dwg daj diegfuzbinz cawx dauqma！”Dahlwg ciengjgangj roengzbae: “Vih daemxcengjdoxgaiq reihnaz fuzbinz! Raeuz aeulailai gwn byaekheu！”Lij cangguhaen yiengh boux dajgvangjgau dem,dou cungj riu lo. Baez ndeu, de gaemdaeh maksanhvazlij dauqma, youh iqyouh soemj, mizdi lij haemz daiq saep，hoeng cingq hab bak gou. Dahlwg cam:
“Byawz soengq lo？”De sawqmwhyiemzsuk hwnjdaeuj:“Neix dwg cawxma. Mbouj aeu fag cim diuz maegyoengq beksingq！Neix dwg gijliz！”
“O！Gou mingzbeg lo！Daxboh dwgbouxguhyiengh raeuz yaek hagsibbw！ ”“Yawj daeuj, daeh mak-sanhvazlij neix nyaenx soemj, ndaej

hawj raeuz swiq dungx bw！”De nunuaen laenggyaeuj，riuhwhw lo！De naeuz, moix ranz bouxgungzcungj miz aen goj mbouj ityiengh,mizseiz gyoengqde cijaeu miz vunzdingq gyoengqde gangj haemzhoj.Baez ndeu, de bae ranz bouxgungz dajbyaij, goenglaux lae raemxda gangjhaujlai saeh, de itcig caemcaem dingq,mizseiz nai geij coenz. Goenglaux baezgangj sat, sim soeng lai lo. Seiz gvangou gangj gij neix, hix rox siengsim.Hoeng, de simleix ndei, roxnyinhswhgeij gig miz fukheiq, bouxvunz lajbiengz miz bingh haemz hix dwg cungjgaujniemh ndeu. De doiq dou naeuz:
“Gaej cam bouxlaux naengz vih raeuzguh gijmaz, aeu cam raeuz ndaej bangbouxlaux guh gijmaz！”Gou dwk gijvah de haeuj ndaw sim bae, ciuqgoqndei gyagoeng, hawj bouxgvan gouguhhong mbouj faensim. （1）

